
Suġġett: Skarsezza ta' kannabis għall-użu mediku fl-UE

Il-COVID-19 affettwat pazjenti fl-UE kollha u mistennija timpedixxi l-isforzi għal leġiżlazzjoni dwar il-
kannabis għall-użu mediku. In-nuqqas attwali ta' leġiżlazzjoni konkreta fl-UE kollha u l-produzzjoni u r-
regolamentazzjoni tal-prodotti xierqa tal-kannabis fl-UE qed isiru problema dejjem akbar. Pereżempju, 
Malta u l-Ġermanja t-tnejn qegħdin iħabbtu wiċċhom ma' skarsezza ta' kannabis għall-użu mediku, fatt 
li wassal biex il-pazjenti li jsofru minn uġigħ kroniku u minn kundizzjonijiet mediċi qegħdin isibu 
saħansitra aktar żvantaġġi quddiem wiċċhom matul pandemija dinjija. L-UE għandha bżonn suq tal-
kannabis għal użu mediku regolat sabiex il-pazjenti ma jkollhomx għalfejn jirrikorru għas-suq iswed 
biex isibu l-marijuana mediċinali tagħhom u fejn l-prodotti jistgħu ma jkunux regolati b'mod korrett.

Fid-dawl ta' dawn l-iskarsezzi reċenti waqt kriżi tas-saħħa:

1. Il-Kummissjoni kif se tiżgura li l-leġiżlazzjoni dwar il-kannabis għall-użu mediku ma ssofrix 
dewmien?

2. Il-Kummissjoni kif se tiżgura li l-pazjenti f'kull Stat Membru jkunu jistgħu jaċċedu għall-kannabis 
għal użu mediku tagħhom mingħajr dewmien jew skarsezzi?

3. Il-Kummissjoni se tikkunsidra li tħaffef l-adozzjoni ta' leġiżlazzjoni dwar il-kannabis għall-użu 
mediku u l-istabbiliment ta' suq tal-kannabis għal użu mediku regolat fuq il-livell tal-UE?


